
CRYNODEB ASESU
Gellir cymryd y cymhwyster hwn naill ai trwy gyfrwng y Gymraeg neu'r Saesneg. 
	DIPLOMA CANOLRADD BAGLORIAETH CYMRU 
	ASESU

	Craidd Bagloriaeth Cymru 
· Addysg Bersonol a Chymdeithasol (ABCH) gan gynnwys Cyfranogi yn y Gymuned
· Cymru, Ewrop a'r Byd (CEB) gan gynnwys y Modiwl Iaith
· Addysg Gysylltiedig â Gwaith (AGG) gan gynnwys profiad gwaith a gweithgaredd menter
	Dyddiadur yr Ymgeisydd 
Mae pob adran i'w hasesu trwy gwblhau 
Dyddiadur Ymgeisydd sydd i'w gael ar wefan  Bagloriaeth Cymru.  
Ffeil Gynnydd y Ganolfan
I gefnogi Dyddiadur yr Ymgeisydd rhaid i ganolfannau gyflwyno Ffeil Gynnydd y Ganolfan. Rhaid i Ffeil Gynnydd y Ganolfan amlinellu'r modd y mae gofynion Craidd Bagloriaeth Cymru wedi'u cyflwyno a rhoi tystiolaeth o brofiadau addysgu a dysgu'r ymgeiswyr. 


	Ymchwiliad Unigol 

	Astudiaeth annibynnol ar Lefel 2, sy'n bodloni gofynion y meini prawf asesu. 


	Sgiliau Hanfodol Cymru/ Sgiliau Allweddol Ehangach

	Dau Sgìl Hanfodol Cymru/Sgìl Allweddol Ehangach ar Lefel 2  a dau ar Lefel 1. Dylai TGCh, Cymhwyso Rhif a Chyfathrebu gael eu cynnwys, a dylai o leiaf un fod ar Lefel 2. 


	OPSIYNAU
Rhaid i ymgeiswyr ennill y cymwysterau canlynol gan NQF neu QCF


	I basio'r Diploma Canolradd  mae'n rhaid i ymgeiswyr ennill un o'r canlynol:
Mwyafswm  o bedwar cymhwyster ar Lefel 2 gyda chyfanswm o  480 ODA neu 60 credyd neu 80% o drothwy Lefel 2 neu Brif Ddysgu (Lefel 2) a Chymhwyster Prosiect Uwch Lefel 2.
Nodyn:  Mae rhagor o fanylion am Opsiynau ar gael gan DAQW, NDAQ a sefydliadau dyfarnu perthnasol.


Dangosir y Cymhwyster ar dystysgrif fel 'Diploma Canolradd Bagloriaeth Cymru CBAC Lefel 2’. Os na fydd y gofyniad Opsiynau wedi'i fodloni gall ymgeiswyr ennill Tystysgrif Craidd Canolradd Bagloriaeth Cymru  Lefel 2. Caiff pob ymgeisydd a gyflwynir 'Ddatganiad Credydau' yn dangos cyrhaeddiad mewn elfennau unigol.
Sgiliau Hanfodol Cymru a Sgiliau Allweddol Ehangach
O fis Medi 1af 2010, rhaid i ymgeiswyr llwyddo mewn Cyfathrebu, Cymhwyso Rhif a TGCh Sgiliau Hanfodol Cymru gan nad yw cymwysterau sgiliau allweddol ar gael bellach. Bydd y cymwysterau Sgiliau Allweddol Ehangach cyfredol yn newid i Sgiliau Hanfodol Ehangach o fis Medi 2012.
Os bydd ymgeiswyr yn llwyddo yn y cymwysterau sgiliau allweddol Cyfathrebu, Cymhwyso Rhif a TGCh cyn Awst 31ain 2011, gallent gael eu defnyddio yn lle cymwysterau Sgiliau Hanfodol Cymru.
Mae’n bwysig nodi ni cheir eilyddio na dirprwyo am Sgiliau Hanfodol Cymru.
CYMHWYSTER BAGLORIAETH CYMRU 
Mae’r fanyleb hon yn cydymffurfio â'r Trefniadau ar gyfer Rheoleiddiad Statudol Cymwysterau Allanol yng Nghymru,  Lloegr a Gogledd Iwerddon   a'r Safonau  Sgiliau Allweddol (2004). 

1.     RHAGARWEINIAD


   Rhesymeg

Mae Cymhwyster Bagloriaeth Cymru'n gymhwyster trosfwaol wedi'i seilio ar gwricwlwm Craidd a ddilynir gan bob ymgeisydd ac Opsiynau a ddewisir i fodloni anghenion unigol. Mae'n cynnig model a strwythur cwricwlwm sy'n cynnig rhaglenni dysgu sy'n berthnasol, yn hygyrch ac y gellir eu cyflwyno i ymgeiswyr mewn amrywiaeth o sefyllfaoedd dysgu. 
Nod Bagloriaeth Cymru yw datblygu rhaglen ddysgu ac asesu sy'n hyrwyddo cynhwysiad, cynnal, cwblhau a chyrhaeddiad. Mae'n adeiladu ar addysg flaenorol yr ymgeisydd ac yn caniatáu am ddilyniant ar hyd y llwybr dewisol pob unigolyn a rhyngddo, gan adlewyrchu'r weledigaeth a nodir yn arweiniad Llywodraeth Cynulliad Cymru yn Llwybrau Dysgu 14-19 Arweiniad II (Cylchlythyr  17/2006).  
Yn y Fanyleb hon, diffinnir ymgeisydd lefel Canolradd fel unrhyw ymgeisydd sy'n gweithio'n bennaf tuag at gymwysterau lefel 2 fel rhan o'u llwybr dysgu.   Gall ymgeiswyr fod wedi ennill eisoes y Diploma Canoradd cyn symud ymlaen i'r Diploma Canolradd.

Nodau ac Amcanion
      Nodau Cymhwyster Bagloriaeth Cymru yw:
· ehangu cyfranogiad, hyrwyddo mynediad ac annog cwblhau mewn addysg a hyfforddiant;
· hyrwyddo dinasyddiaeth weithgar;
· hyrwyddo cydraddoldeb parch rhwng cyrsiau galwedigaethol ac academaidd a mabwysiadu agwedd galwedigaethol at ddysgu;
· galluogi ymgeiswyr o bob gallu i fynd ymlaen i addysg bellach neu uwch, hyfforddiant neu gyflogaeth;
· darparu ystod eang a chytbwys o brofiadau cwricwlwm i ymgeiswyr yng Nghymru;
· hyrwyddo 'dysgu trwy wneud' a defnyddio technolegau newydd i wneud dysgu'n fwy effeithiol;
· hyrwyddo agweddau a fydd yn paratoi ymgeiswyr ar gyfer dysgu gydol oes;
· codi cyrhaeddiad ar lefelau 1, 2 a 3 NQF/QFC;
· darparu cefnogaeth ac arweiniad strwythuredig trwy raglen o diwtora a mentora. 
             Amcanion Cymhwyster Bagloriaeth Cymru yw:
· cynnig ystod o arddulliau addysgu, dysgu ac asesu a fydd yn symbylu ymgeiswyr i gyflawni gystal ag y gallant;
· sicrhau bod yr holl ymgeiswyr yn datblygu'r Sgiliau Allweddol/Sgiliau Hanfodol Cymru a fydd yn rhoi iddynt yr arfogaeth i fynd yn eu blaen mewn addysg, hyfforddiant a chyflogaeth;
· datblygu yn yr ymgeiswyr yr wybodaeth a'r sgiliau cysylltiedig â'u rhaglenni Opsiynau;
· grymuso ymgeiswyr i gymryd gofal am eu dysgu a'u datblygiad eu hunain;
· arfogi ymgeiswyr i gymryd eu lle fel dinasyddion mewn cymdeithas amrywiol;
· galluogi ymgeiswyr i gymryd rhan mewn addysg gysylltiedig â gwaith;
· datblygu mewn ymgeiswyr ymwybyddiaeth o fyw yn y Gymru gyfoes, y D.U.,  Ewrop a'r byd. 
· annog ymgeiswyr i gynllunio, adolygu a chwblhau eu hastudiaethau trwy raglen o diwtora a mentora wedi'i strwythuro.

Model Diploma Canolradd Bagloriaeth Cymru
Mae Cymhwyster Bagloriaeth Cymru yn cynnwys astudiaethau Craidd a rhaglenni Opsiwn, wedi'u tanategu gan gefnogaeth a mentora cyson athrawon.  Rhan arbennig y Cymhwyster yw'r Craidd y mae ei elfennau'n rhoi cyfleoedd i ymgeiswyr ddatblygu ac ennill tystiolaeth cyrhaeddiad yn y Sgiliau Hanfodol Cymru/Sgiliau Allweddol Ehangach.  Mae Rhaglen Opsiynau'r ymgeisydd hefyd yn gallu cynnig llawer o gyfleoedd i ddatblygu a chynhyrchu tystiolaeth ar gyfer Sgiliau Hanfodol Cymru/Sgiliau Allweddol Ehangach.
Mae'r Diplomâu Sylfaen, Canolradd ac Uwch yn gymwysterau arunig. Ni ellir defnyddio gweithgareddau ac asesiadau ar un lefel fel rhan o un arall. Yr eithriad i hyn yw cymwysterau Sgiliau Hanfodol Cymru/Sgiliau Allweddol Ehangach .
[image: image1]
 Elfennau'r Craidd yw:
· Cymru, Ewrop a'r Byd (CEB),  y mae'r ffocws ar faterion gwleidyddol, cymdeithasol, economaidd, a diwylliannol gan eu gosod yng nghyd-destun Cymru, Ewrop (gan gynnwys y D.U.) a'r byd.  Ceir hefyd Fodiwl Iaith.
· Addysg Bersonol a Chymdeithasol (ABCh), sy'n cynnwys datblygu perthnasoedd, datblygiad cynaliadwy ac a fydd yn hyrwyddo dinasyddiaeth weithredol ac iechyd da. Mae elfen Cyfranogi yn y Gymuned. 
· Addysg Gysylltiedig â Gwaith (AGG) sy'n cyfoethogi dealltwriaeth o fyd gwaith, pwysigrwydd menter a mentergarwch. 
· Yr Ymchwiliad Unigol  sy'n rhoi cyfle i ymgeiswyr ddatblygu eu sgiliau ymholi, meddwl creadigol, rhesymu, prosesu gwybodaeth, cyflwyno a gwerthuso trwy ymchwilio i faes diddordeb yn fanwl. 
· Sgiliau Hanfodol Cymru/Sgiliau Allweddol Ehangach a gaiff eu plannu yn rhaglen astudio pob ymgeisydd naill ai yn y Craidd a/neu yr Opsiynau. 

Dysgu Blaenorol
Mae  Cymhwyster Bagloriaeth Cymru yr un mor hygyrch i bawb, beth bynnag fo'u rhyw, a'u cefndir ethnig, crefyddol neu ddiwylliannol.  Mae'r fanyleb yn rhoi cyfleoedd i ymgeiswyr estyn eu dysgu gydol oes. Wrth ddechrau, dylai  ymgeiswyr sy'n cychwyn ar Gymhwyster Bagloriaeth Cymru fod wedi cyrraedd lefel addysg gyffredinol sy'n gymesur â'u darpar raglenni astudio yn yr Opsiynau.
Nid oes gofynion dysgu blaenorol penodol ar gyfer y  fanyleb hon.

Dyddiadau cychwyn ar gyfer cyrsiau Bagloriaeth Cymru
                      Mae rhaglen Bagloriaeth Cymru ymgeiswyr  yn cychwyn ar y diwrnod cyntaf o fis  Medi yn y flwyddyn y cofrestrir yr ymgeisydd.   Rhaid cofrestru ymgeiswyr erbyn Hydref 31.  Os yw'r ymgeiswyr am ymwneud â gweithgareddau y tu allan i'r dyddiadau hyn, rhaid i  CBAC gymeradwyo hyn.  

Dilyniant
Mae'r Diploma Canolradd yn adeiladu ar wybodaeth, dealltwriaeth a sgiliau'r ymgeiswyr a enillwyd yng nghamau cynharach addysg, a allai gynnwys y Diploma Sylfaen. Mae hyn yn amlygu pwysigrwydd y berthynas rhwng y ddwy lefel a'r angen i sicrhau bod ymgeiswyr yn gallu adeiladu ar yr wybodaeth, y ddealltwriaeth a'r sgiliau y maent wedi eu hennill ar bob lefel, gan ganiatáu dilyniant heb ailadrodd neu fynd yn ôl yn ddiangen i rannau o'r cwricwlwm. Ni all profiadau a gafwyd ar lefel is gyfrif ar lefel uwch. 
Wrth gynllunio ar gyfer dilyniant i'r lefel Ganolradd, dylai canolfannau anelu at roi rhaglen briodol a mwy heriol sy'n gymesur â lefel Ganolradd Bagloriaeth Cymru, gan sicrhau bod yr ymgeisydd yn dangos gradd uwch o annibyniaeth bersonol a llai o gefnogaeth ac arweiniad athro nag ar y Lefel Sylfaen.

2.
PARATOI I GYFLWYNO BAGLORIAETH CYMRU 

Rôl Uwch Reolwyr
Mae ymrwymiad cryf gan yr uwch reolwyr i gysyniad ac athroniaeth Bagloriaeth Cymru'n ffactor allweddol wrth sicrhau cyflwyno'r cymhwyster yn llwyddiannus. Dylai uwch reolwyr gymryd rhan yn weithredol wrth ddatblygu a chyflwyno rhaglen CBC.  Dylai Bagloriaeth Cymru gael ei gweld fel cynllun canolfan gyfan a dylid gwneud pob ymdrech i godi ymwybyddiaeth am y cymhwyster ymysg rhanddeiliaid  e.e. dysgwyr, rhieni, cyflogwyr lleol a'r gymuned leol. 

Cydlyniad y Ganolfan
Mae'n ofynnol i bob canolfan benodi Cydlynydd cymwys ar gyfer Bagloriaeth Cymru a fydd yn atebol i CBAC am yr holl geisiadau o'r ganolfan. Lle caiff y cymhwyster ei gyflwyno ar fwy nag un lefel a/neu efallai i ymgeiswyr cyn-16 ac ôl-16, dylai canolfannau ystyried penodi cydlynwyr eraill i gefnogi gwaith Cydlynydd Bagloriaeth Cymru fel y bo'n briodol.  
Mae'r rôl hon yn cynnwys:
· cymryd rôl arweiniol wrth gynllunio a threfnu rhaglen cyflwyno Bagloriaeth Cymru yn y ganolfan; 
· datblygu dealltwriaeth staff o ofynion Cymhwyster Bagloriaeth Cymru a pholisïau a gweithdrefnau asesu perthnasol y Ganolfan;
· sicrhau ansawdd y gweithgareddau asesu;
· sicrhau ansawdd safonau asesu mewnol;
· bodloni gofynion gweinyddol (yn fewnol ac yn allanol); 
· dosbarthu cylchlythyrau a dogfennau allweddol eraill oddi wrth CBAC;
· sicrhau bod staff perthnasol ac uwch reolwyr yn ymwybodol o gyfleoedd 
      hyfforddi a datblygiadau allweddol;  
· adolygu a gwerthuso arfer asesu, gan gynnwys adborth gan CBAC.

Cefnogaeth weinyddol
Rhaid i ganolfannau sicrhau bod trefniadau gweinyddol cadarn yn eu lle i gefnogi'r cymhwyster. Mae hyn yn arbennig o bwysig mewn perthynas â chofrestru a chyflwyno ymgeiswyr a mapio a thracio cynnydd a chyrhaeddiad ymgeiswyr.  

Cynllunio i gyflwyno Cwricwlwm Craidd Bagloriaeth Cymru 
           Rhaid i Ganolfannau sicrhau bod rhaglen Bagloriaeth Cymru wedi'i hamserlennu'n briodol gan roi ystyriaeth ddyledus i ofynion penodol ym mhob un o'r elfennau Craidd. Trai'i bod hi weithiau'n ddefnyddiol datblygu gwybodaeth, dealltwriaeth a sgiliau trosglwyddiadau trwy raglenni Opsiynol, nid yw'n briodol dibynnu ar yr Opsiynau i gyflwyno cwricwlwm Craidd Bagloriaeth Cymru. 
Mae hi'n bosibl cysylltu agweddau o Graidd Bagloriaeth Cymru trwy ymdrin â gofynion dwy elfen mewn modd cyfunol. Lle y mabwysiedir dull o'r fath, mae angen o hyd i ymgeisydd fodloni gofynion addysg, dysgu ac amser gwahanol pob cydran fel y nodir yn y Fanyleb. Nid yw cyfrif oriau'n ddwbl yn dderbyniol.

Rhaglen Gyflwyno
Dylai ymgeiswyr sy'n dilyn Bagloriaeth Cymru gymryd rhan mewn rhaglen gyflwyno. Gall ansawdd y rhaglen gyflwyno gael dylanwad mawr ar sut mae ymgeiswyr yn ystyried rhaglen Bagloriaeth Cymru ac ar eu hyder a'u gallu i ennill y Cymhwyster. 
Nod cael rhaglen gyflwyno yw rhoi i ymgeiswyr y cyngor, y gefnogaeth a'r wybodaeth sydd eu hangen arnynt wrth iddyn nhw gychwyn eu cwrs, ac i ddangos sut mae staff yn y ganolfan yn gallu eu tywys a'u cefnogi. Mae rhaglen gyflwyno'n rhoi cyfleoedd i ymgeiswyr fod yn ymwybodol o:
· gyfleoedd i Gydlynydd CBC, Tiwtoriaid Personol a Chydlynwyr Sgiliau Allweddol ac athrawon gyflwyno'r Craidd ac opsiynau i esbonio'u rolau a sut caiff dysgwyr eu cefnogi;
· rôl tiwtorialau grŵp a chyfweliadau un-i-un; 
· y gefnogaeth sydd ar gael o fewn y ganolfan fel llyfrgell/ adnoddau dysgu, a phryd a sut y gallan nhw gael defnyddio'r cyfleusterau hyn;
· adnoddau ac arbenigedd a all fod ar gael yn y gymuned leol; 
· sut i ddatblygu sgiliau defnyddiol a throsglwyddadwy e.e. sut i ddefnyddio a chyfeirio at ddeunyddiau ffynhonnell.  Mae hi'n arbennig o bwysig i ymgeiswyr ddatblygu eu defnydd o dechnolegau newydd e.e. defnyddio'r rhyngrwyd mewn ffordd effeithiol a phriodol; 
· rheoli amser, bodolaeth dyddiadau terfyn llym a phwysigrwydd cadw atynt;
· pwysigrwydd adeiladu perthnasoedd gwaith defnyddiol gyda'u tiwtoriaid a'u cyfoedion, y gallan nhw fod yn ymwneud â nhw mewn gweithgareddau menter neu ddigwyddiadau cyfranogi yn y gymuned.
3.
CYNNWYS Y CRAIDD CANOLRADD
Bydd cwblhau'r Craidd yn llwyddiannus yn arwain at Dystysgrif Craidd  Canolradd Bagloriaeth Cymru Lefel 2 CBAC a bydd, gyda lleiafswm penodol o gyrhaeddiad yn eu Hopsiynau, yn cymhwyso ymgeiswyr ar gyfer dyfarniad Diploma Canolradd Bagloriaeth Cymru Lefel 2 CBAC.

Faint o amser y mae'n rhaid ei neilltuo i'r Craidd?
Bydd hi fel arfer yn cymryd dwy flynedd i astudio ar gyfer Diploma Canolradd Bagloriaeth Cymru. Dylai canolfannau gymryd gofal wrth ddarparu cwrs un flwyddyn nad yw'n caniatáu ond ychydig mwy na dau dymor i gwblhau'r rhaglen gyfan. Gellir cwblhau Bagloriaeth Cymru mewn un flwyddyn e.e. wrth ochr rhaglen alwedigaethol un flwyddyn ar Lefel 2, yn unig os oes digon o amser wedi'i neilltuo i fodloni'r gofynion yn y fanyleb, a bod trefniadau cadarn yn eu lle a bod yr holl asesu wedi'i wneud.
O ran yr amser a neilltuir, mae'r Craidd yn cynnwys oriau dysgu dan arweiniad (ODA) ac amser dysgu ychwanegol.  Mae ODA yn cynnwys gweithgareddau y mae angen i ddysgwyr eu gwneud tra'n cael eu goruchwylio i gwblhau eu cymhwyster, fel dosbarthiadau, tiwtorialau, gwaith ymarferol, asesiadau.
Mae'r amser ychwanegol yn cynnwys gweithgareddau heb eu goruchwylio, fel gwaith cartref, ymchwil annibynnol, rihyrsal heb ei oruchwylio, ymweliadau â safleoedd, gwaith maes ac ati.  
Caiff gwerthoedd credyd eu cysylltu ag elfennau unigol o fewn Cymhwyster Bagloriaeth Cymru. Mae credydau'n cydnabod swm y cyrhaeddiad dysgu (Un credyd = 10 awr o amser dysgu) a'r galwadau a wneir gan y dysgu hwnnw ar y dysgwr. Nodir yn y tabl isod ddyraniadau amser nodweddiadol yng Nghraidd  Bagloriaeth Cymru. 
	
	Elfennau
	ODA
	 Amser Ychwanegol
	Gwerthoedd Credyd

	Cymru, Ewrop a'r Byd
	4 Elfen
	60  
	90
	4

	
	Modiwl Iaith
	20 
	
	2

	Addysg Bersonol a Chymdeithasol
	4 Elfen
	30 
	
	10

	
	Cyfranogi yn y Gymuned
	15
	
	

	Addysg Gysylltiedig â Gwaith
	Gweithio gyda chyflogwr
	30 
	
	10

	
	Menter Tîm
	15 
	
	

	Ymchwiliad Unigol
	
	20 
	30
	5

	CYFANSWM
	
	310
	31

	Tiwtora/Mentora
	Cyfweliadau un-i-un
	6
	



Nid yw'r tabl yn cynnwys Cymwysterau Sgiliau Hanfodol Cymru/Sgiliau Allweddol Ehangach, sydd hefyd yn ofyniad Craidd Bagloriaeth Cymru. Mae elfennau Craidd Bagloriaeth Cymru wedi eu dylunio fel y gellir eu defnyddio i greu tystiolaeth ar gyfer portffolios Sgiliau Hanfodol Cymru/Sgiliau Allweddol Ehangach.
           Sut caiff Craidd Bagloriaeth Cymru ei asesu?
Mae asesu yng Nghymhwyster Bagloriaeth Cymru wedi ei seilio ar Ddyddiadur yr Ymgeisydd, Ffeil Gynnydd y Ganolfan a'r Ymchwiliad Unigol.
           Dyddiadur yr Ymgeisydd
Mae’n rhaid i’r holl ymgeiswyr lenwi Dyddiadur yr Ymgeisydd CBAC. Mae’r fersiwn cyfredol ar gael yn y rhan ‘Hanfodion’ ar wefan Bagloriaeth Cymru.
(http://www.wbq.org.uk/eng/wbq-home-2010/wbq_2010_essentials-2/wbq-diaries.htm)
Mae Dyddiadur yr Ymgeisydd yn darparu tystiolaeth i arddangos sut mae profiadau’r ymgeisydd a enillwyd drwy CEB, ABCh a AGG wedi’i helpu i ddatblygu ei wybodaeth a’i ddealltwriaeth ym mhob cydran.
Er mwyn llwyddo, rhaid i’r ymgeisydd:
· lenwi’r holl flychau yn yr holl adrannau yn Nyddiadur yr Ymgeisydd i’r safon berthnasol ar lefel canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 
· arwyddo’r dudalen flaen i gadarnhau mai ei waith ef/hi ydyw.
Rhaid i’r aseswr ddilysu bod yr ymgeisydd wedi cwrdd â’r holl ofynion yn yr holl gydrannau gan arwyddo a dyddio’r dudalen flaen.
Mae rhagor o wybodaeth ac arweiniad ar lenwi Dyddiadur yr Ymgeisydd ar gael ar wefan Bagloriaeth Cymru.
           Ffeil Gynnydd y Ganolfan
Mae'n ofynnol i Ganolfannau ddarparu Ffeil Gynnydd y Ganolfan, sy'n helpu i roi Dyddiadur Unigol yr Ymgeisydd mewn cyd-destun. 
Mae'r dystiolaeth yn Ffeil Gynnydd y Ganolfan yn cynnwys; 
· amlinell o raglen  Bagloriaeth Cymru ymgeiswyr wedi'i chofnodi ar ffurflen WB2. Lle y mae nifer o Grwpiau Dysgu/Meysydd Rhaglen Galwedigaethol, rhaid cyflwyno amlinell cynllun cyflwyno -WB2 am bob un.
· casgliad cynrychioliadwy o dystiolaeth wedi'i thynnu o'r rhaglen hon. 
Yn gyffredinol bydd Ffeil Gynnydd y Ganolfan yn rhoi synnwyr cryf o sut cafodd  Bagloriaeth Cymru ei chyflwyno gan ganolfan a'r ystod o gyfleoedd a phrofiadau a roddwyd i ymgeiswyr. 
           Ymchwiliad Unigol
Mae'r Ymchwiliad Unigol yn rhoi cyfle i ymgeiswyr gynnal astudiaeth annibynnol. Dylai'r Ymchwiliad Unigol ehangu gwybodaeth a dealltwriaeth o agwedd ar Graidd Bagloriaeth Cymru neu Opsiynau neu destun o ddiddordeb personol. I basio'r Ymchwiliad Unigol rhaid i ymgeiswyr fodloni gofynion yr holl feini prawf asesu.

       Elfennau Craidd Bagloriaeth Cymru
4.  Cymru, Ewrop a'r Byd  (Elfennau 1 – 4)
               Beth yw nodau'r elfen hon?
Y mae'r elfen Cymru, Ewrop a'r Byd hon o Gymhwyster Bagloriaeth Cymru'n rhoi cyfleoedd i ymgeiswyr ymwneud ag ystod o faterion cyfoes yn ymwneud â Chymru, y D.U., Ewrop a'r byd. Mae'n adeiladu ar ofynion ‘Cymru, Ewrop a'r Byd: fframwaith i ddysgwyr 14 i 19 oed yng Nghymru’.
Ei nod yw:
· adeiladu ar wybodaeth, dealltwriaeth a phrofiadau a enillir gan ymgeiswyr trwy ddilyn cyfres o raglenni ar Gyfnodau Allweddol cynharach;
· helpu ymgeiswyr i gael mwy o wybodaeth am yr hyn y mae'n ei olygu i fyw yng Nghymru, y D.U., Ewrop a'r byd;
· annog ymgeiswyr i fabwysiadu dull 'dysgu trwy wneud' gyda phwyslais ar gymryd rhan yn weithredol, gan eu helpu felly i berthnasu eu dysgu i'w profiadau bob dydd; 
· darparu cyfleoedd i ymgeiswyr i feithrin ac i ymarfer ystod o Sgiliau Hanfodol Cymru/Sgiliau Allweddol Ehangach trwy brofiadau ymarferol.
                   Sut dylid ymdrin â'r elfen hon?
Rhaid rhoi chwe deg o oriau dysgu dan arweiniad i'r elfen hon gan gynnwys ymweliadau, sesiynau 'ymarferol', siaradwyr gwadd a gweithgareddau eraill cysylltiedig â'r elfen. Yn ogystal â hyn rhaid rhoi ugain awr o ddysgu dan arweiniad i'r Modiwl Iaith.
Dylid annog ymgeiswyr i ymchwilio i feysydd o ddiddordeb trwy ystod gytbwys o gyd-destunau, gan sicrhau eu bod, ar draws eu rhaglenni, yn mynd i'r afael ag ystod o raddfeydd e.e. lleol, Cymru, y D.U., Ewrop a'r byd. 
Bydd y dull a fabwysiedir hefyd yn cael ei ddylanwadu gan ffactorau eraill, gan gynnwys: 
· lleoliad a natur y Ganolfan a'r gymuned y mae'r ymgeiswyr yn byw ynddo (e.e. lleoliad gwledig neu drefol, Cymraeg neu Saesneg ei iaith);
· diddordebau'r ymgeiswyr eu hunain (e.e. chwaraeon, y cyfryngau,  adloniant, hobïau);
· materion cyfredol sy'n wynebu Cymru, y D.U., Ewrop a'r byd; (e.e. materion ariannol a chyflogaeth sy'n wynebu pobl ifanc, gwrthweithio bygythiad terfysgaeth, yfed ar y sbri);
· sut gallai gweithgaredd neu brofiad gynhyrchu tystiolaeth i'w chynnwys ym mhortffolios Sgiliau Hanfodol Cymru/Sgiliau Allweddol Ehangach .
Nid yw'r rhain yn feysydd astudio digyswllt y mae’n rhaid eu hastudio ar wahân. Mae'r Elfennau'n cynnig ffyrdd o edrych ar y profiad o fyw yng Nghymru, y D.U., Ewrop a'r byd. Mae hi'n bosibl cyflwyno elfen CEB mewn ffordd integredig trwy ddull thematig. Bydd rhai gweithgareddau'n ymwneud â dwy neu ragor o'r Elfennau.  Er enghraifft, gallai sesiwn drafod gyda chynrychiolydd o elusen fel Oxfam neu Achub y Plant fynd i'r afael â materion gwleidyddol, cymdeithasol ac economaidd. 
Dylai'r dull yn CEB annog dulliau dysgu 'dysgu trwy wneud' gan gynnwys, lle y bo'n bosibl, weithgareddau ymarferol neu rai wedi'u harwain gan yr ymgeisydd yn hytrach na'r athro.
Gellir gweld cyfleoedd i ymgeiswyr ddatblygu a chaffael tystiolaeth portffolio Sgiliau Allweddol/Sgiliau Hanfodol Cymru ar wefan  Bagloriaeth Cymru.
Mae'r Elfennau a nodir isod yn cynnig enghreifftiau o feysydd astudio posibl a gweithgareddau posibl a awgrymir na ddylid eu hystyried yn 'gynnwys rhagnodedig'. Awgrymiadau yn unig yw'r rhain, ac ar yr amod yr eir i'r afael â ffocws yr Elfen, gall canolfannau ddewis astudio pob Elfen mewn gwahanol ffyrdd sy'n briodol i anghenion eu hymgeiswyr ac i adnoddau'r ganolfan ei hun. 
Rhaid i ymgeiswyr ystyried pob un o'r pedair Elfen ganlynol:
	ELFEN
	GWEITHGAREDDAU POSIBL

	Elfen 1. 
Gwleidyddiaeth
Y mae'r Elfen hon yn rhoi cyfle i ymgeiswyr gymryd rhan mewn dadl am faterion gwleidyddol, ac i gydnabod sut mae penderfyniadau'n gallu effeithio ar bobl.
	· Cymryd rhan mewn etholiad yn y sefydliad. 
· Ymweld â'r Senedd.
· Astudio gwaith Aelod Cynulliad neu Aelod Seneddol.
· Ysgrifennu neu gymryd rhan mewn sesiwn holi ac ateb gyda chynghorydd lleol
· Astudio gwaith sefydliad lleol a/neu ryngwladol e.e. NSPCC, Help the Aged, Achub y Plant, UNICEF.
· Astudio a dilyn ymgyrch leol e.e. cynllun heol sy'n bwnc llosg.
· Ymchwilio i ddiwrnod ym mywyd y Prif Weinidog ac Arlywydd yr Unol Daleithiau. 
· Cymryd rhan mewn chwarae rôl uwch-gynhadledd e.e. ar hawliau eiddo yn y gofod.
· Astudio effaith deddf neu gronfeydd Ewropeaidd yn eich ardal.
· Astudio agweddau at ryfel rhyngwladol neu argyfwng neu ei effaith ar Gymru e.e. Afghanistan neu Iraq.
· Pwysigrwydd asiantaethau cymorth dyngarol mewn ymateb i drychinebau naturiol.
· Sut mae pobl yn cael y newyddion? Cynnal arolwg a chyflwyno eich canfyddiadau.

	Elfen 2.   
Materion cymdeithasol
Y mae'r Elfen yn rhoi cyfle i ymgeiswyr ystyried amrywiaeth o faterion cymdeithasol sy'n effeithio ar bobl yng Nghymru, y D.U., Ewrop a'r byd.

	· Holiadur ar faterion sy'n codi e.e. darparu cyfleusterau lleol, tai, cludiant.
· Sgwrs gan weithiwr iechyd ar achosion iechyd gwael a beth y gellir ei wneud am hyn.
· Sgwrs a thrafodaeth gyda phlismon cymunedol ar droseddau a materion diogelwch.
· Rhoi cyflwyniad yn cymharu'r system addysg ar gyfer eich grŵp oedran yng  Nghymru ag un wlad arall neu dalaith yn UDA. 
· Ymweld â chanolfan i'r henoed neu sgwrs gan sefydliad priodol e.e. Shelter Cymru.
· Astudio nodweddion cadarnhaol a negyddol gwefannau rhwydweithiau i bobl ifanc. 
· Astudio a thrafod goblygiadau byw mewn cymdeithas ddwyieithog yng Nghymru ac un wlad arall.
· Cymryd rhan mewn chwarae rôl ar fater llosg e.e. cnydau wedi'u haddasu'n enetig neu ffermydd gwynt. 
· Cynhyrchu clip ffilm byr neu gyflwyniad drama i ddangos pwysigrwydd sefydliadau gwirfoddol/helpu eraill. 


	Elfen 3. 
Materion economaidd a thechnolegol 
Mae'r Elfen hon yn rhoi cyfleoedd i ymgeiswyr ystyried sut mae newid economaidd a thechnolegol cyflym yn effeithio ar fywyd pobl yng Nghymru, y D.U., Ewrop a'r byd.

	· Cynnal ymchwil i effaith siopa ar-lein.
· Gweithio gydag eraill i gynhyrchu cyfres o bosteri yn hyrwyddo twristiaeth yn eich ardal. 
· Astudio a chymharu prosiect adfywio yn eich ardal ag un tebyg mewn gwlad arall. 
· Cyfweld mewnfudwyr rhyngwladol am fyw a gweithio yng Nghymru. 
· Ymchwilio i gyfleoedd gwaith a chyflogaeth yng Nghymru.
· Archwilio tueddiadau cyflogaeth yn lleol ac yn fwy eang.
· Ymchwilio i hanes economaidd eich ardal. 
· Dylunio a chynnal arolwg ar agweddau at brosiect economaidd sydd ar y gweill yn eich ardal e.e. canolfan adloniant.  
· Sut mae technoleg newydd yn effeithio siopau a busnesau yn yr ardal.
· Cynhyrchu clip newyddion byr ar arddull newyddion radio neu deledu ar effaith digwyddiad chwaraeon neu ddiwylliannol. 
· Cynnal ymchwil yn cymharu gwefannau cwmni gweithgynhyrchu neu adwerthu yng Nghymru ag un mewn gwlad arall.
· Ymchwilio i effaith y crebachu ariannol ar eich ardal. 
· Ymchwilio i waith sefydliadau sy'n gweithio i ddenu buddsoddiad i Gymru; cyfweld â dyn busnes o Gymru neu un estron sy'n gweithio yng Nghymru.



	Elfen 4.
Materion diwylliannol
Mae'r Elfen hon yn rhoi cyfle i ymgeiswyr gymryd rhan mewn materion a gweithgareddau creadigol a/neu chwaraeon

	· Archwilio a chyflwyno ffyrdd o berswadio mwy o bobl i gymryd diddordeb byw mewn diwylliant a chelf yng Nghymru?
· Y ffyrdd y mae beirdd, ysgrifenwyr, cerddorion ac artistiaid yn darlunio Cymru o fewn y wlad ac i wledydd eraill.
· Astudio sut mae rhaglenni teledu'n portreadu diwylliant Cymru.
· Cynhyrchu cyfres o bosteri'n hyrwyddo digwyddiad diwylliannol neu amlddiwylliannol yn eich ardal. 
· Cynnal dadl 'o blaid ac yn erbyn' ar a ddylai'r llywodraeth helpu i gyllido digwyddiadau diwylliannol ac amlddiwylliannol e.e. gwyliau jazz, gwyliau bwyd. 
· Ymchwilio a thrafod sut mae'r rhyngrwyd a theledu lloeren wedi dod â diwylliant byd-eang i mewn i'r cartref.
· Gweithio gydag eraill i gynhyrchu gwefan syml yn hyrwyddo atyniad diwylliannol neu hanesyddol yng Nghymru.



          Sut caiff yr elfen hon ei hasesu? 
Rhaid i’r ymgeiswyr gwblhau rhan Cymru, Ewrop a’r Byd yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:
http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:
· lenwi’r holl flychau ym mhob adran y pedair Elfen cydran CEB i’r safon berthnasol ar lefel Canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 60 awr yn astudio a gwneud y 4 Elfen gan arwyddo a dyddio’r dudalen flaen.
Rhoddir 4 credyd am gyflawni Materion Allweddol CEB yn llwyddiannus.

                        MODIWL IAITH
Mae gan elfen Cymru, Ewrop a'r Byd hefyd Fodiwl Iaith. Yn y modiwl hwn mae myfyrwyr yn datblygu sgiliau iaith yn yr iaith a ddewiswyd ganddynt, naill ai o lefel dechreuwyr neu gan adeiladu ar sgiliau a enillwyd eisoes. Rhaid i ymgeiswyr dreulio 20 awr ar y Modiwl Iaith. Gall mwy nag 20 awr gael eu hadeiladu i'r Modiwl Iaith trwy ei gysylltu â Materion Allweddol yng Nghymru, Ewrop a'r Byd. 
          Beth yw nodau'r Modiwl Iaith?
Nod y Modiwl Iaith yw: 
· datblygu sgiliau iaith yr ymgeisydd;
· dangos dilyniant o'u lefel flaenorol yn yr iaith;
· datblygu gallu'r ymgeisydd i ddysgu iaith yn annibynnol;
· codi ymwybyddiaeth o amrywiaeth ieithyddol a diwylliannol.
         Sut dylid ymdrin â'r elfen hon?
                           Rhaid i ymgeiswyr: 
· astudio unrhyw iaith dramor fodern, Cymraeg neu Iaith Arwyddion Prydain/Mekaton;
· treulio o leiaf ugain  awr ar yr iaith a ddewiswyd ganddynt; 
· dangos cynnydd eu sgiliau iaith;
· ystyried eu profiadau dysgu a'u cynnydd.
Ni fydd pob ymgeisydd am gael yr un canlyniadau o'r Modiwl Iaith. Efallai y byddant am ddefnyddio'r sgiliau iaith y maent yn eu dysgu at wahanol ddibenion - yn eu cyflogaeth yn y dyfodol, ar gyfer defnydd cymdeithasol neu i'w defnyddio ar wyliau. Mae amrywiaeth o gymwysterau bach iaith ar gael i ddechreuwyr, a all gynnig cymhwyster arall i'r ymgeiswyr, tra'n bodloni gofynion y modiwl iaith.
Gall canolfannau ymdrin â'r Modiwl Iaith mewn amrywiaeth o wahanol ffyrdd sy'n briodol i anghenion yr ymgeiswyr. Yn 16+, gall hi fod yn bosibl trefnu cyflwyno'r Modiwl Iaith ar y cyd â chanolfan arall, efallai gan ddefnyddio fideogynadledda neu drefnu bod ymgeiswyr o wahanol ganolfannau'n cael eu dysgu ynghyd am wythnos iaith neu dros gyfnod o amser.
Ym mhob achos, gall hi fod yn bwysig annog diddordeb yr ymgeisydd. Lle y bo'n bosibl dylid rhoi i ymgeiswyr synnwyr o berchenogaeth o'r hyn y maent yn ei wneud o fewn y Modiwl Iaith e.e. cynllunio a gosod eu targedau dysgu eu hunain. Gall hyn hefyd roi cyfle i ymgeiswyr ennill tystiolaeth Sgiliau Allweddol ar gyfer Gwella Eich Dysgu a’ch Perfformiad Eich Hun. 
Mae dechrau iaith newydd yn dod ag atyniadau profiad newydd a gwahanol a'r cyfle i weld cynnydd yn ystod yr 20 awr. Gellir ystyried ystod eang o ieithoedd gan gynnwys Mandarin, Siapanëeg, Punjabi, Rwsieg a Phwyleg yn ogystal ag Eidaleg, Ffrangeg, Sbaeneg neu Almaeneg.  Dylai'r pwyslais fod ar sgiliau llafar. 
Mae'r arfer gorau'n cynnwys bod ymgeiswyr yn cael gwersi iaith sy'n anelu at gysylltu sgiliau'r iaith sy'n cael ei hennill â phwrpas penodol - i'w defnyddio ar wyliau, ar gyfer defnydd cymdeithasol neu yn eu gyrfa yn y dyfodol. 
                       Ymgeiswyr o dan 16 
                        Bydd ymgeiswyr o dan 16 yn aml yn astudio ar gyfer yr iaith a ddewiswyd ar 

gyfer TGAU.  Gall ymgeiswyr ddefnyddio 20 awr o'u cwrs iaith i gyfrif ar gyfer 

y Modiwl Iaith. Rhaid i'r holl ymgeiswyr gwblhau adran berthnasol y 


Dyddiadur Ymgeisydd i ddangos cynnydd eu sgiliau iaith. 
                       Ymgeiswyr ôl 16 â gwybodaeth flaenorol 
Gall ymgeiswyr ôl 16 eisoes fod wedi datblygu sgiliau iaith a hyfedredd yn yr iaith a ddewiswyd ganddynt a bydd hyn yn golygu adeiladu ar y sgiliau y maent eisoes wedi eu hennill neu gallant gychwyn ar iaith newydd.
Mae hi'n bwysig nodi bod rhaid i'r Modiwl Iaith gael ei wneud yn ystod rhaglen astudio'r ymgeisydd ar gyfer Bagloriaeth Cymru, ni all Ymgeiswyr ôl-16 ddefnyddio cymhwyster TGAU o gyfnod allweddol 4.  
Mae'r tabl isod yn rhoi rhai enghreifftiau o gyfleoedd ar gyfer cynnydd. 
	Astudiaeth flaenorol
	Cyfleoedd dilyniant

	TGAU  Cymraeg iaith gyntaf

	Iaith ar Waith (lefel 1)

	TGAU Cymraeg ail iaith
(gradd A*-C)
	UG Cymraeg ail iaith
Iaith ar Waith (lefel mynediad)

	TGAU Cymraeg ail iaith
(gradd D-G)

	TGAU Cymraeg ail iaith
(gradd A*-C)
Iaith ar Waith (lefel mynediad)

	TGAU mewn iaith fodern 
e.e. Ffrangeg

	Cymhwyster iaith galwedigaethol 
e.e. Ffrangeg ar gyfer busnes

	Ymgeisydd rhyngwladol heb siarad Saesneg 
	Cymhwyster ESOL.



          Sut caiff yr elfen hon ei hasesu?
Rhaid i’r ymgeiswyr lenwi’r dudalen modiwl iaith yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:

http://www.wbq.org.uk/eng/wbq-home-2010/wbq_2010_essentials-2/wbq-diaries.htm 

Rhaid i’r Ymgeisydd:

· lenwi’r holl flychau ar y dudalen i’r safon berthnasol ar lefel Canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 20 awr yn astudio’r modiwl iaith gan arwyddo a dyddio’r dudalen flaen.
Rhoddir 2 gredyd am gyflawni’r Modiwl Iaith yn llwyddiannus.

5.  ADDYSG BERSONOL A CHYMDEITHASOL
   Beth yw nodau'r elfen hon?
             Mae'r elfen Addysg Bersonol a Chymdeithasol (ABCh) wedi'i seilio ar yr wybodaeth, y ddealltwriaeth a'r sgiliau fel y'u diffinnir gan fframwaith addysg bersonol a chymdeithasol i rai 7-19 mlwydd oed yng Cymru, sy’n anstatudol.  
Nod yr elfen ABCh yw:
· adeiladu ar yr wybodaeth, y ddealltwriaeth a'r sgiliau a ddatblygwyd yn gynt;
· datblygu ystod o sgiliau angenrheidiol i wneud dewisiadau gwybodus am faterion personol a chymdeithasol;
· darparu cyfleoedd i ymgeiswyr ymdrin ag ystod o brofiadau a gweithgareddau a fydd yn hyrwyddo lles personol a chymdeithasol ymgeiswyr, gan eu helpu i ddatblygu synnwyr o hunan-werth a chael  perthynas effeithiol ag eraill. 
   Sut dylid ymdrin â'r elfen hon?
Rhaid neilltuo pedwar deg pump o oriau dysgu dan arweiniad i'r elfen ABCh.  Disgwylir i ymgeiswyr ystyried un Mater Allweddol o blith pob un o Elfennau 1-4 a hefyd gwblhau gofynion Cyfranogi yn y Gymuned yn Elfen 5.
· 30 awr am y pedair Elfen gyntaf;
· 15 awr ar gyfer Elfen 5, Cyfranogi yn y Gymuned.
Dylai'r dull yn ABCh annog  'dysgu trwy wneud' gan gynnwys, lle y bo'n bosibl, weithgareddau ymarferol neu rai wedi'u harwain gan yr ymgeisydd yn hytrach na'r athro. Gall canolfannau ymdrin â phob Elfen a Mater Allweddol mewn gwahanol ffyrdd sy'n briodol i anghenion yr ymgeiswyr ac i adnoddau'r ganolfan ei hun. Mae hi'n  bosibl cyflwyno pedair elfen ABCh mewn ffordd integredig, trwy ddull thematig. 
Mae arweiniad ar y we wedi'i ddatblygu i gefnogi gweithredu darpariaeth ABCh eang, gytbwys a holistig ar sail y fframwaith ABCh. Mae'r arweiniad ar gael yn: www.wales.gov.uk/personalandsocialeducation.
           Caiff cynnwys yr elfen hon ei grynhoi yn y tabl isod gyda gweithgareddau posibl ar gyfer addysgu a dysgu'n cael eu hawgrymu. 
CYNNWYS
Rhaid i ymgeiswyr astudio pedwar Mater Allweddol, un Mater Allweddol o bob Elfen.
	ELFEN
	MATER ALLWEDDOL
	GWEITHGAREDDAU POSIBL


	1.   Perthnasoedd Cadarnhaol

	1. Perthnasoedd sy'n newid yn yr ysgol/coleg a'r teulu
	· Dewis perthynas benodol o raglen deledu sebon boblogaidd e.e. Eastenders, Pobl y Cwm. Nodi'r pwysau allweddol ar y berthynas a darganfod, trwy ymchwil, gefnogaeth a fyddai ar gael. 
· Prosiect grŵp yn edrych ar faterion yn ymwneud â gwahanu ac ysgariad, siaradwr o wasanaeth cefnogi fel RELATE, Parentline neu Gingerbread a allai osod y maes ar gyfer y prosiect.
· Gwella perthnasoedd rhwng yr ifanc a'r hen; ymchwilio i ffyrdd o wella perthnasoedd. Trefnu trafodaeth rhwng yr hen a'r ifanc.


	
	2.   Gwerth perthnasoedd yn yr ysgol/coleg ac yn y teulu

	· Sut mae pobl ifanc yn cyfathrebu, edrych ar negeseuon testun, negeseua MSN a blogio.  Gallai grwpiau bach baratoi a chymharu cyflwyniadau byr ar un o'r dulliau, gan amlinellu sut i'w wneud a pham mae'n ddull effeithiol o gyfathrebu iddynt a/neu peryglon posibl. Yna gallen nhw gyflwyno hyn i'w hathrawon. 
· Trafodaeth ar fwlio a'i effaith ar bobl ifanc.
· Dadl grŵp am bwysigrwydd cyfeillgarwch a manteision ac anfanteision eu cynnal. 


	
	2. 3.   Natur     
3.       perthnasoedd  
4.       o fewn y  
5.      gymuned 
6.       ehangach

	· Dod i wybod am sut i helpu eraill, ymchwilio i wahanol grwpiau cefnogaeth lleol, cyflwyno canfyddiadau'n anffurfiol i'w gilydd yna pleidleisio i ddau y byddai'r grŵp am eu gwahodd fel siaradwyr. (Gallai hyn roi cysylltiadau ag Elfen 3 ABCh a rhoi enghreifftiau o systemau pleidleisio.) 
· Trafodaeth o ffynonellau posibl o wrthdaro a sut mae eu datrys e.e. Cymdogion drwg, dicter ffordd, gwahaniaethau crefyddol mewn teuluoedd a chymunedau.  Fel arall, edrych ar ffynonellau cydweithredu posibl.



	ELFEN
	MATER ALLWEDDOL
	GWEITHGAREDDAU POSIBL


	2.   Iechyd a lles emosiynol

	1. Manteision ffordd iach o fyw

	· Ymchwilio i bwysigrwydd BMI, mesur taldra a phwysau myfyrwyr yn yr ysgol neu goleg - cyswllt â Chymhwyso Rhif.
· Ymchwilio i labelu bwyd. Mae pob myfyriwr yn cadw dyddiadur bwyd am wythnos yna'n cyfrifo pa dair eitem maen nhw'n ei fwyta fwyaf. Yna caiff y labeli ar yr eitemau hyn eu dadansoddi i nodi goblygiadau'r bwyd sy'n cael ei fwyta.
· Mae grwpiau'n edrych ar thema gwahanol fathau o 'ymarfer' a'u manteision - gallen nhw wedyn gysylltu â Chymryd rhan yn y Gymuned trwy dreulio 15 awr yn trefnu ac yn cymryd rhan mewn ymarfer wedi'i noddi ar gyfer elusen leol.


	
	2. Cyffuriau cyfreithlon ac anghyfreithlon

	· Ymweliad gan gynrychiolwyr heddlu i hyrwyddo peryglon cymryd cyffuriau a gyrru.
· Trafodaeth am beryglon ac effaith yfed ar y sbri ar bobl ifanc a'r gymuned.
· Ymchwil ar y rhyngrwyd i effeithiau cymryd cyffuriau a/neu yfed, yna gallai hyn arwain at arddangosfa fach o fewn y ganolfan.


	
	3. Iechyd rhywiol

	· Ymchwilio i effaith AIDS ar Gymru, gwahodd siaradwr o ymddiriedolaeth iechyd leol. 
· Ymchwilio i ystod o agweddau ac ymddygiadau rhywiol yn y gymdeithas trwy senarios, tudalennau problem, sylw yn y wasg. 
· Sgwrs gan swyddogion iechyd proffesiynol. 
· Trafodaeth am ryw a pherthnasoedd.
· Dysgu am atal cenhedlu, clefydau wedi'u trosglwyddo'n rhywiol, trafod agweddau at ferched yn beichiogi yn eu harddegau.  



	ELFEN
	MATER ALLWEDDOL
	GWEITHGAREDDAU POSIBL


	3.  Dinasyddiaeth 
  weithgar
	1.   Nodweddion allweddol y broses ddemocrataidd

	· Defnyddio gemau ac adnoddau gan y Comisiwn Etholiadol i godi ymwybyddiaeth o'r broses ddemocrataidd (ar gael ar  www.dopolitics.org.uk).
· Beth mae gwleidyddion yn ei wneud, e.e. cynghorydd lleol, AC, AS?  Nodi materion lleol/cenedlaethol a chanfod pa ran oedd gan y bobl hyn. 

	
	2.   Materion cymdeithasol a moesol yn y gymdeithas gyfoes

	· Ewthanasia: trafodaeth grŵp wedi'i dilyn gan ddadl.
· Masnach deg, gan nodi cynnyrch e.e. coffi ac olrhain effaith cynllun Masnach deg ar gymunedau a'r effaith ar gymunedau nad ydyn nhw'n manteisio ar Fasnach deg.
· Ystyriaeth argaeledd tai cost isel yn lleol. Faint mae'n ei gostio i brynu tŷ yn lleol. Edrych ar effaith prisiau tai'n codi a sut mae hyn yn effeithio ar y gymuned. 

	
	3. Hawliau cyfreithiol a 
   dynol   

	· Trafodaeth am hawliau cyfreithiol a dynol parau hoyw o'u cymharu â pharau heterorywiol, edrych ar faterion fel priodas, mabwysiadu ac etifeddu.
· Sut i ddelio â gwahaniaethu: gweithdy'n cynnwys chwarae rôl i adnabod sut i adweithio a beth i'w wneud.
· Dod i wybod am beth sy'n digwydd i geiswyr lloches sy'n dod i'r D.U.: gwahodd siaradwr o SHELTER i drafod y pwnc gyda'r grŵp.



	ELFEN
	MATER ALLWEDDOL
	GWEITHGAREDDAU POSIBL


	Datblygiad  
Cynaliadwy a  Dinasyddiaeth Fyd-eang
	1. Cynaliadwyedd

	· Ymweld â fferm wynt i edrych ar fanteision a gwendidau ffynonellau ynni amgen.
· Dod i wybod a oes gan yr ysgol/coleg gynllun ar gyfer cynaliadwyedd. Sut gall y grŵp gyfrannu at y cynllun?
· Ymchwilio i sut mae gwledydd eraill yn gweithio tuag at gynaliadwyedd a chymharu hyn â Chymru.


	
	2. Gwarchod yr amgylchedd

	· Ymchwilio i ble mae'r cyflenwad dŵr lleol yn tarddu, cynllunio ymweliad a chanfod a yw lefelau'n syrthio a pha fesurau sydd yn eu lle i ateb galwadau cyflenwi cyfredol.
· Trafodaeth ar gynhesu byd-eang - achosion ac effeithiau.  Ymchwilio i sefydliadau sy'n hyrwyddo ymwybyddiaeth o faterion amgylcheddol e.e. Cyfeillion y Ddaear, Greenpeace, Dolen Cymru, Cronfa Natur Fyd-eang.
· Trafodaeth o faterion stiwardiaeth a'n cyfrifoldeb am warchod yr amgylchedd.


	
	3.    Byw 
    yn gynaliadwy
	· Ymchwilio i ailgylchu yn yr ardal - cysylltiad â Chyfranogi yn y Gymuned trwy drefnu digwyddiad ymwybyddiaeth ailgylchu yn y ganolfan neu'r gymuned 
· Edrych ar adeiladau a chartrefi newydd, adnabod eiddo newydd sy'n cynnwys elfennau llesol i'r amgylchedd e.e. paneli haul. Gwahodd pensaer i siarad â'r grŵp am ddewisiadau llesol i'r amgylchedd ar gyfer adeiladau newydd.
· Ymweld ag archfarchnad leol a gwneud arolwg o argaeledd a chost cynnyrch llesol i'r amgylchedd a chymharu'r rhain â dewisiadau eraill.



Sut caiff yr elfen hon ei hasesu?
Rhaid i’r ymgeiswyr lenwi’r adran Addysg Bersonol a Chymdeithasol yn Nyddiadur yr Ymgeisydd sy’n hanfodol sydd ar gael yn rhan ‘Hanfodion’ ar wefan Bagloriaeth Cymru:

http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi’r holl flychau ym mhob un o bedair Elfen ABCh i’r safon berthnasol ar lefel Canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 30 awr yn astudio a gwneud y pedwar Mater Allweddol gan arwyddo a dyddio’r dudalen flaen.
Rhoddir 10 credyd am gyflawni cydran ABCh gan gynnwys Cyfranogiad Cymunedol yn llwyddiannus.

CYFRANOGI YN Y GYMUNED
Dylai Cyfranogi yn y Gymuned roi profiadau sy'n helpu pobl ifanc i ddeall beth yw bod yn ddinesydd a datblygu eu hunanymwybyddiaeth am fyw a chymryd rhan yn effeithiol ac yn gyfrifol mewn cymuned. Rhaid i ymgeiswyr dreulio pymtheg awr ar y gweithgaredd hwn. Ar y lefel hon dylai'r ymgeisydd, lle y bo'n briodol, ddangos annibyniaeth, cyfrifoldeb a gallu i weithio'n dda ag eraill.
      Beth yw nodau'r elfen hon?
Nod yr elfen Cyfranogi yn y Gymuned o ABCh yw:
· datblygu ymwybyddiaeth o ystyr bod yn ddinesydd gweithredol a chyfrifol trwy helpu eraill; 
· rhoi cyfleoedd i ymgeiswyr gymryd rhan mewn cyfranogi'n weithgredol yn y gymuned, na ellir ei wneud y tu ôl i ddesg;  
· ymwneud â'r byd real a'r gymuned ehangach, y tu allan i'r dosbarth;  
· annog ymgeiswyr i weithio mewn grwpiau.  
Wrth baratoi a chynllunio ar gyfer cyfranogi cymunedol, efallai bod ymgeiswyr wedi astudio mater yn CEB neu ABCh y maen nhw am ei estyn trwy adnabod a chynllunio gweithgaredd gwirfoddoli. Ar ôl gwneud eu gweithgaredd cyfranogi yn y gymuned, dylid rhoi amser i werthuso.
      Sut dylid ymdrin â'r elfen hon?
Mae enghreifftiau o weithgareddau posibl yn cynnwys: 
· gweithgareddau'n cyfrannu at wella amgylchedd yr ysgol neu gymuned - cynlluniau ailgylchu, clirio tir gwastraff, glanhau graffiti;
· helpu gyda disgyblion iau (mewn sefyllfa ysgol) - cynlluniau bydi, hyfforddi pêl-droed, cefnogaeth TGCh;
· helpu gyda'r oedrannus yn y gymuned - trefnu dawns de, cynnal cyrsiau TGCh i bensiynwyr, trefnu parti Nadolig;
· gweithredu fel gwirfoddolwr i fudiadau plant/ieuenctid - Brownies/Sgowtiaid/Geidiau, clwb ieuenctid, gwersylloedd haf, yr Urdd, hyfforddiant chwaraeon, perfformio hyfforddiant celfyddydau;
· gweithgareddau codi arian i elusennau – paratoi a gwerthu cynnyrch/gwasanaeth, trefnu a pherfformio cynhyrchiad sioe gerdd/drama, gweithgareddau wedi'u noddi; 
· creu cynnyrch i fudiad lleol - peintio murlun mewn  ysbyty lleol, gwneud daliwr planhigion i ardd cartref gofal, gwneud gardd synhwyraidd i ysgol Arbennig; 
· gwneud gwaith gwirfoddol mewn lleoliad - cartref nyrsio/preswyl, canolfan ddydd, meithrinfa, cylch chwarae, siop elusen;
· cysylltu ag adran wirfoddoli Gwobr Dug Caeredin.


Sut caiff yr elfen hon ei hasesu?
Rhaid i’r ymgeiswyr lenwi’r adran Cyfranogiad Cymunedol yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:
http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi holl flychau ar dudalen Cyfranogiad Cymunedol i’r safon berthnasol ar lefel Canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 15 awr yn ateb gofynion cydran Cyfranogiad Cymunedol gan arwyddo a dyddio’r dudalen flaen.
Rhoddir 10 credyd am gyflawni Cyfranogiad Cymunedol sydd yn rhan o Addysg Bersonol a Chymdeithasol. 
6.
ADDYSG GYSYLLTIEDIG Â GWAITH                              
                        Mae elfen Addysg Gysylltiedig â Gwaith (AGG) yn mynd i'r afael â gwybodaeth, dealltwriaeth a sgiliau fel y'u diffinnir yn y ddogfen fframwaith,‘Gyrfaoedd a byd gwaith: fframwaith i rai 11 i 19 oed yng Nghymru.’ 
          Beth yw nodau'r elfen hon?
Prif bwrpas elfen AGG yw galluogi ymgeiswyr i gael golwg ar fyd gwaith a dod yn fwy mentrus a hyderus trwy gymryd rhan mewn gweithgaredd mentro. Bydd cymryd rhan yn yr elfen hon yn rhoi i ymgeiswyr y cyfle i ymchwilio i agweddau ar gyflogaeth ac i ystyried eu profiadau wrth gynllunio eu gyrfaoedd mewn ffordd realistig a gwybodus.  
Caiff sgiliau generig ehangach fel gwaith tîm, datrys problemau, cyfathrebu, cynllunio a rheoli eu datblygu wrth ddilyn yr elfen hon.  
                        Mae fframwaith Gyrfaoedd a Byd Gwaith wedi'i ategu gan arweiniad wedi'i gynllunio i roi i gydlynwyr ddetholiad o ddeunyddiau allweddol i'w cynorthwyo wrth reoli'r maes hwn. 
Nod elfen AGG yw rhoi i ymgeiswyr:
· gyfleoedd i ddeall yn well natur bywyd gwaith trwy weithio'n uniongyrchol gyda chyflogwyr;
· cyfleoedd penodol a  pherthnasol ar gyfer defnyddio a datblygu Sgiliau Hanfodol Cymru/ Sgiliau Allweddol ehangach mewn amgylchedd gwaith;
· gwell dealltwriaeth o ddeall hawliau a chyfrifoldebau gweithwyr a phwysigrwydd dilyn arferion gweithio diogel, cywir;
· y cyfle i weithio gydag eraill, ac i ddatblygu agweddau a dulliau mewn mentrus;
· gwell dealltwriaeth o'r cyfleoedd am yrfaoedd yn y dyfodol ac i ddechrau meddwl fwy o ddifri am eu bwriadau gyrfa.
           Sut dylid ymdrin â'r elfen hon?
Rhaid neilltuo pedwar deg pump o oriau dan arweiniad i'r elfen hon.
Caiff yr amser hwn ei rannu rhwng y ddwy Elfen ganlynol:
· Gweithio gyda Chyflogwr (tri deg awr);
· Gweithgaredd Menter tîm (pymtheg awr). 
Dylai'r gweithgareddau ymarferol wella hunanymwybyddiaeth ymgeiswyr, eu gwneud yn fwy cyflogadwy a mentrus, eu galluogi i feddwl yn well am lwybrau a chyfeiriadau gyrfa posibl, ac ymchwilio i'w hagweddau a'u diddordebau newidiol. 
             Gweithio gyda Chyflogwr
O fewn ffrâm amser o o leiaf 30 awr, dylai ymgeiswyr gymryd rhan mewn rhaglen o weithgareddau wedi'i chynllunio. Gallai hyn olygu lleoliad gwaith a/neu weithgareddau'n canolbwyntio ar waith a gallai gynnwys cyfraniadau gan amrywiaeth o bobl gan gynnwys Gyrfa Cymru, cyflogwyr, mentrwyr, ymgynghorwyr, rhieni, hyfforddwyr a grwpiau cymuned. 
 Wrth wneud hyn dylai  ymgeiswyr:
2 Yrfa
· ddefnyddio amrywiaeth o ffynonellau i archwilio cyfleoedd swydd yn yr ardal;
· dysgu am y rhinweddau personol y mae cyflogwyr yn eu gweld yn bwysig;
· dysgu agweddau allweddol ar weithgareddau cysylltiedig â gwaith e.e. mynychu, cadw amser, datblygu sgiliau ar gyfer y gweithle;
· paratoi ar gyfer lleoliad gwaith neu weithgareddau cysylltiedig â gwaith;
· paratoi ar gyfer heriau, dewisiadau a chyfrifoldebau gwaith;
· dysgu am agweddau ar asesiad risg, iechyd a diogelwch;
· ymgymryd â lleoliad neu weithgareddau o dri deg awr o leiaf; 
· dysgu am werth cael gwaith;
· datblygu sgiliau  cynllunio a gwneud penderfyniadau;
· deall gwerth gwaith tîm;
· cwblhau gwerthusiad o'r profiadau a enillwyd.
Gall canolfannau adnabod a helpu ymgeiswyr i adeiladu ar brofiadau rhan amser priodol.
            Gweithgaredd Menter Tîm 
O fewn ffrâm amser o 15 awr o leiaf, rhaid i  ymgeiswyr ddatblygu eu sgiliau menter a busnes. Dylent gymryd rôl busnes bach a rhoi bywyd i fyd busnes a mentro. Mae'n ofynnol i ymgeiswyr weithio mewn tîm i ddatblygu eu cynnyrch neu eu gwasanaeth eu hunain, datblygu cymysgedd marchnata a slogan hysbysebu.
Wrth wneud hyn dylai  ymgeiswyr:
· brofi gwerth bod yn fentrus;
· dysgu am elfennau mentro allweddol cynllunio, marchnata, 
            cynhyrchu a gwneud elw;                  
· adnabod rolau a chyfrifoldebau o fewn y tîm;
· dysgu i weithio'n adeiladol gydag eraill;
· deall pwysigrwydd cyfarfodydd tîm rheolaidd;
· dysgu am bwysigrwydd ymchwilio i'r farchnad;
· datblygu sgiliau cynllunio a gwneud penderfyniadau;
· dysgu rheoli adnoddau;
· gwerthuso'r profiadau a gafwyd.
Gallai ymgeiswyr greu tystiolaeth ar gyfer sgìl allweddol lefel 2 'Gweithio gydag Eraill' gan y byddan nhw'n canolbwyntio ar eu cyfrifoldebau personol a gweithio'n gydweithredol mewn tîm er mwyn cyrraedd amcanion a rennir trwy 
gynllunio,  trefnu tasgau, adolygu cynnydd.

Sut caiff yr elfen hon ei hasesu?
Rhaid i’r ymgeiswyr gwblhau adrannau Gweithio Gyda Chyflogwr a Menter Tîm yn Nyddiadur yr Ymgeisydd sy’n hanfodol sydd ar gael yn y rhan ‘Hanfodion’ ar wefan Bagloriaeth Cymru:
http://www.wbq.org.uk/eng/wbq-home-2010/wbq_2010_essentials-2/wbq-diaries.htm
Rhaid i’r Ymgeisydd:

· lenwi holl flychau ar dudalennau Gweithio Gyda Chyflogwr a Menter Tîm i’r safon berthnasol ar lefel Canolradd;
· nodi’r glir yr hyn a ddysgwyd o’r gweithgareddau a gyflawnwyd;
· cynhyrchu sylwadau manwl a rhesymegol;
· darparu atebion wedi’u llunio’n dda er mwyn dangos datblygiad o’i wybodaeth a’i ddealltwriaeth; 

Rhaid i’r athro/aseswr wirio bod yr ymgeisydd wedi treulio 30 awr yn ateb gofynion Gweithio Gyda Chyflogwr a 15 awr yn ateb gofynion cydran Menter Tîm gan arwyddo a dyddio’r dudalen flaen.
Rhoddir 10 credyd am gyflawni cydran AGG.

7.
YR YMCHWILIAD UNIGOL 
Mae'r Ymchwiliad Unigol yn rhoi cyfle i ymgeiswyr gynnal astudiaeth annibynnol. Dylai'r Ymchwiliad Unigol ehangu eu gwybodaeth a'u  dealltwriaeth o agwedd ar Graidd Bagloriaeth Cymru neu Opsiynau neu destun o ddiddordeb personol. Os yw dysgwr yn cymryd cymhwyster Prif ddysgu dylai'r pwnc a ddewisir naill ai ategu neu ddatblygu themâu a thestunau sy'n perthyn i'r Prif Ddysgu neu raid iddynt gefnogi dilyniant o ran cyflogaeth neu astudiaeth yn y dyfodol. Dylai fod gan yr Ymchwiliad ffocws cyfoes, gyda phersbectifau hanesyddol lle y bo'n briodol.
Dylai ymgeiswyr gael eu cefnogi trwy gydol y broses e.e. trwy diwtoriaid personol neu diwtoriaid pwnc. Dylid darparu rhaglen addysgu a dysgu, a fydd yn ymrymuso'r dysgwr â'r wybodaeth, y ddealltwriaeth a'r sgiliau angenrheidiol ar gyfer llwyddiant.
Rhaid i'r Ymchwiliad Unigol gael ei seilio ar bersbectif lleol/Cymraeg ac o leiaf un wlad arall neu ran arall o'r byd. Rhaid ei fod yn waith gwreiddiol y dysgwr, a heb ei seilio ar aseiniad/au a gyflwynwyd eisoes/i'w gyflwyno am asesiad mewn cymhwyster arall e.e. Gwaith cwrs TGAU. 
          Beth yw nodau'r Ymchwiliad Unigol?
Nod yr Ymchwiliad Unigol yw darparu cyfleoedd i ddysgwyr i:
· ymarfer cyfrifoldeb personol; 
· gwella eu dysgu a'u perfformiad eu hunain; 
· datblygu fel dysgwyr annibynnol, hunanwerthusol;
· datblygu, lle y bo'n briodol, sgiliau Allweddol fel cyfathrebu, sgiliau cyflwyno a datrys problemau;
· datblygu ystod o sgiliau trosglwyddadwy, gan gynnwys  sgiliau ymchwilio
· datblygu, lle y bo'n briodol, yn ddysgwyr e-hyderus i gymhwyso technolegau newydd yn eu hastudiaethau;
 
· defnyddio eu profiadau dysgu i gefnogi eu dysgu mewn  meysydd astudio eraill;
· darparu cyfle i ymgeiswyr ddangos gwreiddioldeb, blaengaredd a myfyrdod
· cymryd rhan mewn dysgu trwy brofiad.
          Sut dylai'r Ymchwiliad Unigol gael ei gyflwyno?
Dylid cyflwyno'r Ymchwiliad Unigol ar ffurf ysgrifenedig neu lafar fel yr amlinellir isod. 
	Canlyniad Ymchwiliad Unigol
	Lleiafswm tystiolaeth angenrheidiol ar gyfer asesu

	Cyflwyniad ysgrifenedig
	Cyflwyniad ysgrifenedig a fydd fel arfer yn cynnwys graffiau, delweddau, tablau ystadegol, diagramau, lluniadau, ac ati ac a ddylai fod rhwng 1500-2000 o eiriau o hyd (heb gynnwys graffiau, tablau a diagramau).

	Cyflwyniad llafar gyda chefnogaeth deunyddiau naill ai ar ffurf electronig neu anelectronig
	Datganiad tyst CBAC gan athro, ynghyd â chopïau o ddeunyddiau  a ddefnyddiwyd yn y cyflwyniad gan gynnwys set o nodiadau siarad (tua 1000 o eiriau) a deunyddiau eraill a ddefnyddiwyd e.e. sleidiau (tua 12-16) sy'n cynnwys lluniau, mapiau/ siartiau llif, diagramau ac ati.
Bydd y cyflwyniad yn 7 munud o hyd o leiaf.


Pa ddull bynnag o gyflwyno a ddefnyddir, rhaid i ymgeiswyr sicrhau bod llên-ladrad yn cael ei osgoi.  Rhaid rhoi cyfeiriad cywir i bob ffynhonnell a ddyfynnir, wrth i'r gwaith fynd yn ei flaen ac mewn llyfryddiaeth. 
          Sut dylai'r ymgeisydd gael ei gefnogi?
Bydd angen i'r ymgeisydd gael cefnogaeth  mewn tri maes allweddol sy'n cynnwys datblygu gwybodaeth a dealltwriaeth, sgiliau perthnasol a throsglwyddadwy a rheoli prosiect. Wrth gynllunio rhaglen ddysgu ac addysgu i fodloni'r gofynion hyn dylid ystyried tiwtorialau unigol a grŵp.
          Sut dylid mynd i'r afael â'r Ymchwiliad?
Bydd angen i ymgeiswyr ddatblygu'r sgiliau angenrheidiol i gynllunio, datblygu, a chwblhau'r  Ymchwiliad Unigol. Dylai canolfannau ac ymgeiswyr fanteisio ar gyfleoedd i ddatblygu sgiliau perthnasol yn eu rhaglenni  Bagloriaeth Cymru. Dylai canolfannau roi i ymgeiswyr raglen ddysgu ac addysgu, awgrymir tua 20 awr, sy'n anelu at helpu dysgwyr i ddatblygu'r sgiliau hyn. Ar y lefel hon dylid dysgu dysgwyr a'u hannog i weithio'n annibynnol, i geisio cyngor ac i weithio ar sail y cyngor. Gellid darparu cyfres o wersi neu weithdai wedi'u seilio ar:
· sgiliau cynllunio a rheoli amser;
· sgiliau ymchwilio;
· dadansoddi a defnyddio ffynonellau;
· cynllunio, cynnal a defnyddio arolygon;
· dadansoddi a chyflwyno data;
· sgiliau cyflwyno;
· defnyddio technolegau newydd; 
· llunio casgliadau;
· gwerthuso'n dysgu a’u perfformiad.
Cynllunio: Mae bloc o wersi neu gyflwyniad yn debygol o fod yn effeithiol wrth osod yr olygfa am y gwaith a thrin agweddau allweddol e.e. sut i gynhyrchu a dilyn cynllun effeithiol. Ar ôl i ffocws yr Ymchwiliad gael ei ddewis, dylid annog ymgeiswyr i lunio cynllun gweithredu sy'n realistig ac sy'n gyflawnadwy. Gellid rhoi i ymgeiswyr ffrâm ysgrifennu wedi'i dylunio'n dda neu dempled i gynorthwyo gyda'r broses gynllunio.
Teitlau: Bydd angen i ymgeiswyr hefyd ddewis teitl addas i'r Ymchwiliad. Cyn penderfynu ar union eiriad teitl yr Ymchwiliad, dylai'r ymgeisydd gynnal ymchwil gychwynnol i ganfod a oes  gwybodaeth ac adnoddau ar gael. Mae geiriad y teitl yn aml yn fwyaf effeithiol pan fydd ar ffurf cwestiwn e.e. Pa bolisïau sy'n cael eu defnyddio i annog ailgylchu yng  Nghymru (neu Gaerdydd) a'r Iseldiroedd (neu Amsterdam)? Mae defnyddio cwestiynau yn y ffordd hon yn annog ymgeiswyr i chwilio am wybodaeth yn ddyfal. Mae hyn hefyd yn eu helpu nhw wrth lunio casgliad wedi'i seilio ar y dystiolaeth a ystyriwyd. 
Persbectifau: Dylai ymgeiswyr gael eu hatgoffa tra bod rhaid iddynt ystyried pwnc wedi'i ddewis o bersbectif lleol/Cymru ac un wlad arall neu ranbarth arall o'r byd o leiaf, does dim gofyniad iddynt wneud cymhariaeth uniongyrchol rhwng y graddfeydd a ddewiswyd. Gall fod yn ddefnyddiol i ymgeisydd gynnwys pwyntiau o gymhariaeth fel rhan o'r casgliad neu werthusiad i'w Hymchwiliad Unigol. 
Defnyddio ffynonellau: Dylai dysgwyr wybod sut i adnabod, coladu a dadansoddi amrywiaeth eang o ddeunydd ffynhonnell e.e. data rhifyddol, graffiau, arolygon, holiaduron, cyfathrebiadau ysgrifenedig a llafar. Dylid annog ymgeiswyr i ystyried dibynadwyedd ffynonellau, gan gynnwys data. Mae hi'n hanfodol bod ymgeiswyr yn cael eu gwneud yn ymwybodol o fater llên-ladrad a dysgu sut i gyfeirio at ddeunydd ffynhonnell yn gywir a chynhyrchu llyfryddiaeth.
         Defnydd o gymwysterau Prosiect a Phrosiect Estynedig
Defnydd o gymwysterau Prosiect a Phrosiect Estynedig 
Gall cymhwyster Prosiect Estynedig neu Uwch gael ei gyflwyno gan yr ymgeisydd fel tystiolaeth o gwblhau'r Ymchwiliad Unigol ar safon Ganolradd. 
Rhaid i ymgeiswyr sydd am ddefnyddio hyn fel dewis amgen gwblhau a chyflwyno i CBAC ffurflen WB3. Ar Safon Ganolradd  bydd y ffurflen WB3 yn dangos sut y bodlonwyd gofyniad Bagloriaeth Cymru i ystyried persbectif lleol/Cymru ac o leiaf un wlad/rhanbarth arall. Ceir ffurflen WB3 ar adran weinyddu gwefan Bagloriaeth Cymru: 
http://www.wbq.org.uk/eng/wbq-home-2010/wbq_2010_administration/admin_moderation-2/admin_moderation_forms-2.htm
ASESU 
Er mwyn bodloni safonau Safon Ganolradd rhaid i ymgeiswyr gyflawni'r holl feini prawf asesu a restrir yn y tabl canlynol.
	
	Canlyniadau dysgu
Dylai'r ymgeisydd allu: 
	Meini Prawf Asesu
Mae'r ymgeisydd wedi cyflawni'r canlyniad hwn oherwydd eu bod wedi:

	1.
	Cynllunio, cynnal a chwblhau'r Ymchwiliad.
	dangos eu bod yn gallu:
(i) (i) dod o hyd i destun a theitl priodol, gan gynnwys cyfeiriad at bersbectif lleol/Cymru ac o leiaf un wlad/rhanbarth arall; 
(ii) adnabod a defnyddio dulliau priodol ar gyfer gosod targedau a rheoli amser.


	2.
	Adnabod, dethol  a defnyddio gwybodaeth o amrywiaeth o ffynonellau.
	dangos eu bod yn gallu:
    (i) adnabod, dethol a chyfeirio ffynonellau perthnasol  gan gynnwys o bersbectif lleol/Cymru ac o leiaf un wlad/rhanbarth arall;
(ii) adnabod, dethol a ddefnyddio amrywiaeth o wybodaeth gynradd ac eilaidd.


	3.  
	Cyflwyno canlyniadau'r Ymchwiliad.
	dangos eu bod yn gallu:
(i) trefnu a chyflwyno canfyddiadau mewn ffordd briodol;
(ii) defnyddio ystod o sgiliau a thechnegau; 
(iii) dangos gwybodaeth a dealltwriaeth o'r testun neu'r mater a ymchwilir; 
(I   (iv) cynnwys ymdriniaeth briodol o bersbectif lleol/Cymru ac o leiaf un wlad/rhanbarth arall. 


	4.  
	Llunio casgliadau wedi'u seilio ar y canfyddiadau a gwerthuso eu perfformiad eu hunain.                                                
	dangos eu bod yn gallu:
(i) llunio casgliadau ar sail y dystiolaeth a gafwyd, gan gynnwys o bersbectif lleol/Cymru ac o leiaf un wlad/rhanbarth arall; 
(ii)  rhoi sylwadau ar gryfderau a gwendidau eu perfformiad eu hunain. 



8. SGILIAU HANFODOL  CYMRU/ SGILIAU ALLWEDDOL EHANGACH
            Mae Craidd Bagloriaeth Cymru ac Opsiynau'n rhoi cyd-destun i ymgeiswyr allu datblygu sgiliau priodol a chasglu tystiolaeth i fodloni gofynion manylebau  Sgiliau Hanfodol Cymru/Sgiliau Allweddol ehangach. Rhaid neilltuo chwe deg awr i ddatblygu a chyflawni pob un o Sgiliau Hanfodol Cymru/Sgiliau Allweddol ehangach. Wrth gynllunio cyflwyno Sgiliau Hanfodol Cymru/Sgiliau Allweddol ehangach gall canolfannau hefyd annog ymgeiswyr i dynnu tystiolaeth o'u gweithgareddau ehangach e.e. Gwobr Dug Caeredin, Clwb Ieuenctid neu Glwb Ffermwyr Ifanc.                        
          Beth yw gofynion Sgiliau Hanfodol Cymru/Sgiliau Allweddol ehangach? 
Caiff gofyniadau Safon Ganolradd Bagloriaeth Cymru eu nodi'n fanwl ar dudalennau 3-4 y fanyleb hon.  Dau Sgil Hanfodol Cymru/Sgil Allweddol ehangach ar Lefel 2  a dau ar Lefel 1. Dylai TGCh, Cymhwyso Rhif a Chyfathrebu gael eu cynnwys, a dylai o leiaf un fod ar Lefel 2.
Gellir defnyddio cymwysterau Sgiliau Allweddol a enillwyd cyn 31 Awst 2011 yn lle cymwysterau Sgiliau Hanfodol Cymru. 
          Sut gellir dod o hyd i dystiolaeth o fewn  Bagloriaeth Cymru  
	SHC/ SGILIAU ALLWEDDOL EHANGACH
 
	CYD-DESTUN POSIBL 


	Cyfathrebu

	Ymchwiliad Unigol
CEB  
· Sgwrs ar eisteddfodau.
ABCh 
· Trafodaeth ar fwyta'n iach:.
AGG
· Taflen ar iechyd a diogelwch yn  y gweithle.


	Cymhwyso Rhif

	CEB 
· Casglu a datblygu data ar  ailgylchu.
ABCh
· Mesur taldra a phwysau i gyfrifo BMI a dehongli canlyniadau.
AGG 
· Caiff cyfrifiadau eu seilio ar ymchwil i gyflogaeth neu ddiweithdra yn yr ardal ac mewn cylch ehangach.  



	SHC/ SGILIAU ALLWEDDOL EHANGACH
 
	CYD-DESTUN POSIBL 


	TGCh

	Ymchwiliad Unigol
CEB
· Cynhyrchu adroddiad ar ymddygiad gwrthgymdeithasol gan gynnwys canlyniadau ac adnoddau rhyngrwyd. 
· Defnyddio a datblygu data cyfrifiad i olrhain newidiadau mewn diwydiant neu alwedigaethau lleol. 
ABCh
· Cynhyrchu adnodd addysgol ar fasnach deg.
AGG
· Cynhyrchu cynllun busnes cysylltiedig â gweithgaredd menter.


	SGILIAU ALLWEDDOL EHANGACH
	CYD-DESTUN POSIBL


	Gweithio gydag Eraill

	ABCh
· Cyfranogi yn y Gymuned.
AGG
· Menter Tîm. 


	Datrys Problemau

	CEB
· Trefnu cynllun ailgylchu yn y sefydliad.
· Dylunio ymgyrch yn y cwmni i ddelio â phroblem sbwriel.
· Cynhyrchu cerdd, cân, celf weledol i hyrwyddo delwedd o Gymru.
ABCh
· Trefnu gweithgaredd cymunedol e.e. gwasanaeth carolau neu sioe dalent. 
· Cynllunio rhaglen bersonol i fwyta'n iach. 
AGG
· Dylunio ymgyrchu iechyd a diogelwch yn y sefydliad. 
· Ymchwilio i ddau fath o yrfa bosibl yn y dyfodol. 


	Gwella Eich Dysgu a’ch Perfformiad Eich Hun

	Ymchwiliad Unigol
CEB
· MODIWL IAITH.
Tiwtora 
· Cyfweliadau un-i-un.



9.
Y TIWTOR PERSONOL
Er mwyn bod yn ddysgwyr llwyddiannus, rhaid i'r holl ymgeiswyr gael eu cefnogi trwy gydol eu hastudiaeth. Ystyrir bod tiwtora a chefnogaeth mentora ac arweiniad yn elfen allweddol yn llwyddiant ymgeiswyr sy'n dilyn y Diploma Canolradd.
Rhaid neilltuo Tiwtor Personol i bob ymgeisydd sy'n dilyn Cymhwyster Bagloriaeth Cymru. Mae sut y caiff hyn ei drefnu o fewn canolfan yn dibynnu ar drefniadau a gofynion mewnol. Fodd bynnag, ansawdd y cyngor a'r arweiniad a roddir i ymgeiswyr fydd yr allwedd i lwyddiant rhaglen unigol pob ymgeisydd a Chymhwyster Bagloriaeth Cymru yn gyffredinol.
         Beth yw rôl y cyfweliad un-i-un?
Rhaid adeiladu'r hawl i diwtorial un-i-un am hanner awr bob hanner tymor (chwe awr dros gwrs dwy flynedd) i fodel cyflwyno model y ganolfan. Rhaid cynnwys tystiolaeth o'r ffordd y mae hyn wedi ei drefnu yn Ffeil Gynnydd y Ganolfan. 
Mae hyn yn bwysig, gan fod angen helpu ymgeiswyr i:
· adnabod eu cryfderau;
· datblygu eu sgiliau;
· gwella eu lefel o gyrhaeddiad;
· gosod nodau realistig a chyraeddadwy;
· adnabod a chofnodi eu cyrhaeddiad cadarnhaol.
Gall tiwtoriaid cefnogi Cydlynydd Cymhwyster Bagloriaeth Cymru wrth fapio a thracio cynnydd unigol eu myfyrwyr. Dylai'r system gefnogaeth annog ymgeiswyr i gymryd mwy a mwy o gyfrifoldeb am eu dysgu.
         Beth yw'r rhinweddau gofynnol ar gyfer tiwtor personol/hyfforddwr    dysgu?
Mae hi'n hanfodol fod gan y tiwtor personol wybodaeth a dealltwriaeth gadarn o ofynion pob un o elfennau Craidd Bagloriaeth Cymru, yn enwedig y Sgiliau Allweddol/Sgiliau Hanfodol Cymru. 
Un strategaeth a fabwysiedir gan ganolfannau llwyddiannus Bagloriaeth Cymru yw sicrhau bod tiwtoriaid personol hefyd yn cymryd rhan yng nghyflwyno'r rhaglen Graidd. Mewn rhai canolfannau caiff tiwtoriaid personol y teitl 'Hyfforddwyr Dysgu'. Mae'r Hyfforddwr Dysgu'n rhannu cyflwyniad pob agwedd ar raglen Bagloriaeth Cymru a hefyd yn cymryd rôl y tiwtor personol, gan gynnwys y cyfweliad un-i-un. Y mae'r trefniant yn golygu bod yr hyfforddwr dysgu'n datblygu gwybodaeth a dealltwriaeth drylwyr o Fagloriaeth Cymru ac felly ei fod mewn sefyllfa gref i ddarparu cyngor ac arweiniad priodol ar bob agwedd ar gynnydd yr ymgeisydd. 
Mae gwybodaeth, cyngor ac arweiniad pellach ar gael ar wefan Bagloriaeth Cymru, gan gynnwys 'Rôl yr Hyfforddwr Dysgu: Arweiniad i Arfer Da.' 
10.
YR OPSIYNAU 
Mae'r Opsiynau'n cynnwys y rhaglenni galwedigaethol neu academaidd a ddewisir gan yr ymgeisydd i'w hastudio wrth ochr Tystysgrif Craidd Bagloriaeth Cymru. Wrth ddarparu rhaglenni Opsiynau, atgoffir canolfannau o'r angen i fodloni gofynion y cwricwlwm statudol, gan gynnwys 'Y Mesur Dysgu a Sgiliau (Cymru)' ac elfennau eraill o'r agenda Llwybrau Dysgu 14-19.
          Cyfatebiaeth yr Opsiynau yn y Diploma Canolradd 
I basio'r Diploma Canolradd, rhaid i ymgeiswyr ennill mwyafswm  o  bedwar cymhwyster ar Lefel 2 sy'n gwneud cyfanswm o:
· 480 ODA (Oriau dysgu dan arweiniad)
neu 
· 60 credyd 
neu 
· 80% o drothwy Lefel 2 
neu 
· Prif Ddysgu (Lefel 2) a Chymhwyster Prosiect Uwch (Lefel 2)
Mae'r tabl canlynol yn rhoi enghreifftiau nodweddiadol o gyfuniadau o gymwysterau derbyniol.
	Nifer
TGAU
A*- C
	a

	Chymwysterau Eraill

	4

	+
	0

	3

	+
	1 Cymhwyster ar Lefel 2  o 120 ODA neu 15 credyd neu 20% o drothwy Lefel 2


	2

	+
	Mwyafswm  2   gymhwyster ar Lefel 2  o 240 ODA neu 30 credyd neu 40% o drothwy Lefel 2


	1

	+
	Mwyafswm  3   chymhwyster ar Lefel 2  o 360 ODA neu 45 credyd neu 60% o drothwy Lefel 2


	0
	+
	Mwyafswm  4  cymhwyster ar Lefel 2 o 480 ODA neu   60 credyd neu 80% o drothwy lefel 2
NEU
Prif Ddysgu (Lefel 2) a Chymhwyster Prosiect Uwch (Lefel 2)



11.
ASESU , SAFONI A DYFARNU
Ar gyfer elfennau'r Craidd, caiff ymgeiswyr eu hasesu trwy:
· Ddyddiaduron gorfodol Ymgeiswyr wedi'u cefnogi gan Ffeil Gynnydd Canolfan yn dangos sut mae gofynion y cwricwlwm wedi'u bodloni;  
· Ymchwiliad Unigol;
Ar gyfer Opsiynau a Sgiliau Hanfodol Cymru/Sgiliau Allweddol Ehangach, caiff ymgeiswyr eu hasesu yn unol â gofynion y cymhwyster perthnasol a chyrff dyfarnu.

Safoni Mewnol
Mae hi'n hanfodol bod safoni mewnol yn digwydd i asesu ac i safoni gwaith ymgeiswyr, ar draws gwahanol athrawon a grwpiau dysgu. Rôl y Safonwr Mewnol yw sicrhau bod yr holl ymgeiswyr wedi'u barnu yn ôl yr un safonau. Y sail ar gyfer safoni o'r fath yw dealltwriaeth gyffredin o'r meini prawf asesu gan sicrhau bod y rhain wedi'u cymhwyso'n gyson ar draws yr holl grwpiau dysgu. Bydd angen i'r Safonwr Mewnol gydlynu cyfarfodydd ag Aseswyr, gan gynnwys trefniadau i safoni eu barn ac i ystyried a yw ymgeiswyr wedi ymdrin yn llawn â'r holl feini prawf asesu ar y lefel ofynnol. 
Dylid cyfoethogi'r broses hon trwy anodi gwaith ymgeiswyr a thrwy groesgyfeirio i enghreifftiau o waith a ddarperir gan CBAC. Awgrymir yn gryf bod athrawon yn 'anodi' Ymchwiliad Unigol pob ymgeisydd. Does dim angen i'r anodi hwn fod yn fanwl nac yn gymhleth, ond dylai amlygu, gyda sylw syml, ble mae'r ymgeisydd wedi dangos cyrhaeddiad cadarnhaol.


Safoni CBAC
           Bydd CBAC yn cyhoeddi ac yn cylchredeg mewn Arweiniad i Ganolfannau fanylion llawn gweithdrefnau safoni. Bydd yr wybodaeth hefyd ar gael ar wefan Bagloriaeth Cymru. Os caiff canolfannau unrhyw anawsterau yn y broses safoni dylen nhw geisio cyngor gan CBAC.
            Mae safoni allanol yn sicrhau bod asesu a safoni mewnol yn ddilys, yn ddibynadwy, yn deg ac yn gyson. Prif ddyletswydd y Safonwr yw llunio barn am y gwaith a gyflwynir ac a yw'n bodloni'r meini prawf a osodwyd ym Manyleb Cymhwyster Bagloriaeth Cymru.  
            Bydd CBAC yn cynnal gwaith safoni allanol ar sampl cynrychioliadol o'r Ymchwiliadau Unigol a gwiriad allanol o sampl cynrychioliadol o Ddyddiaduron Ymgeiswyr ynghyd â  Ffeil Gynnydd y Ganolfan. Caiff y samplau hyn eu nodi gan CBAC. Rhaid i'r holl waith y gofynnir amdano fod ar gael i CBAC erbyn y terfynau amser a nodir yn yr Arweiniad. 
            Cyhoeddir manylion pellach am ofynion Ffeil Gynnydd y Ganolfan gan CBAC yn y ddogfen Arweiniad i Ganolfannau a bydd hefyd ar gael ar y wefan.

Trefniadau ymgeisio ac ailsefyll.
Bydd ymgeisiadau am ddyfarniad Diploma Canoradd Bagloriaeth Cymru Lefel 2 CBAC yn digwydd ddwywaith y flwyddyn.  Bydd ymgeiswyr sy'n cofrestru ym mis Rhagfyr, ar yr amod eu bod wedi bodloni gofynion y cymhwyster, yn derbyn dyfarniad y mis Mawrth canlynol, a bydd ymgeiswyr sy'n cofrestru ym mis Chwefror yn derbyn eu dyfarniad ym mis Awst.
Ar gyfer Sgiliau Allweddol/Sgiliau Hanfodol Cymru ac Opsiynau, dylai canolfannau gyfeirio at y rheolau ailsefyll sydd mewn grym ar gyfer y fanyleb benodol.  Nid oes cyfyngiadau ar gyfer y nifer o weithiau y gall ymgeisydd ymgeisio ar gyfer Diploma Canoradd Bagloriaeth Cymru Lefel 2 CBAC.


Dilysu

Rhaid i ymgeiswyr lofnodi, a rhaid i athrawon gydlofnodi,  hyd at eithaf eu gwybodaeth, mai eiddo'r ymgeisydd yw'r gwaith a gyflwynir. Nid oes angen adrodd i CBAC am gamymddwyn (e.e. llên-ladrad) a ganfuwyd ac a ddatryswyd cyn llofnodi'r datganiadau dilysu.

Mewn achosion lle mae canolfan yn drwgdybio ymddygiad annheg ar ran ymgeiswyr, lle na allant ei ddatrys, dylid rhoi adroddiad llawn i CBAC cyn cymryd unrhyw gam. Bydd CBAC wedyn yn ystyried yr holl ffeithiau perthnasol ac yn rhoi gwybod i'r ganolfan am ei benderfyniad cyn gynted â phosibl.


Arfer anfoddhaol gan ganolfannau
Caiff Pennaeth y Ganolfan wybod lle mae athrawon unigol neu'r ganolfan yn methu bodloni'r gofynion a osodir gan CBAC. 


Dychwelyd gwaith i ganolfannau

Caiff yr Ymchwiliadau Unigol, Dyddiaduron ymgeiswyr a Ffeiliau Cynnydd Canolfannau eu dychwelyd i ganolfannau gan y Safonwr. Caiff deunyddiau a gyflwynir gan ganolfannau eu trafod yn ofalus, ond ni all CBAC dderbyn unrhyw gyfrifoldeb am golled neu niwed. Gall CBAC gadw samplau ar gyfer eu defnyddio fel enghreifftiau neu ddeunydd archif.

Mae'n ofynnol i ganolfannau gadw gwaith ymgeiswyr o dan amodau diogel, cyhyd ag y bo'n ymarferol, nes y bydd holl bosibiliadau ymholiadau ar ganlyniadau wedi'i disbyddu.
Dylid cynghori ymgeiswyr i beidio â chynnwys unrhyw eitemau o werth sentimental e.e. ffotograffau, tystysgrifau ac ati.

Cyfanrediad
Er mwyn dyfarnu Diploma Canoradd Bagloriaeth Cymru Lefel 2 CBAC , rhaid bod ymgeiswyr wedi bodloni holl ofynion y cymhwyster, fel y'u manylir yn y 'Crynodeb Asesu' ar dudalen 3 y Fanyleb hon. Mae trefniadau yn eu lle gyda chyrff dyfarnu eraill i gyfanredeg y gwahanol gymwysterau sy'n ffurfio Diploma trosfwaol  Bagloriaeth Cymru.

Dyfarnu ac Adrodd
Mae’r fanyleb hon yn cydymffurfio â Threfniadau ar gyfer Rheoleiddiad Safonol Cymwysterau Allanol yng  Nghymru,  Lloegr a  Gogledd Iwerddon, a'r Safonau Sgiliau Allweddol.

Adborth i ganolfannau
Bydd canolfannau'n derbyn adroddiadau ysgrifenedig gan Safonwyr, ar safonau Ymchwiliadau Unigol, Dyddiaduron Ymgeiswyr a Ffeiliau Cynnydd Canolfannau.  

Ymholiadau am ganlyniadau ac apeliadau 
Cynghorir canolfannau y caiff unrhyw ymholiadau am ganlyniadau ac apeliadau sy'n godi o'r Fanyleb hon eu trin yn unol â'r gweithdrefnau a osodir yn nogfen y Cyd-Gyngor Cymwysterau (JCQ) â'r teitl Gwasanaeth ôl-ganlyniadau - Gwybodaeth ac Arweiniad i Ganolfannau'n Ymwneud â: Ymholiadau am Ganlyniadau -Gwasanaeth Ailfarcio - Mynediad i Sgriptiau - Gwasanaethau Ffotogopïau a Sgriptiau Gwreiddiol.  Yng nghyd-destun Bagloriaeth Cymru, dylai canolfannau nodi y dylid cyfeirio ymholiadau ar ganlyniadau/apeliadau sy'n ymwneud ag asesu'r Craidd Canoradd at CBAC; dylid anfon unrhyw ymholiadau ar ganlyniadau/apeliadau sy'n ymwneud â'r Opsiynau a Sgiliau Allweddol/Sgiliau Hanfodol Cymru at y corff dyfarnu priodol.

Oes silff ac ailsefyll
Caiff oes silff Diploma Canoradd Bagloriaeth Cymru Lefel 2 CBAC  a'i elfennau ei chyfyngu'n unig gan oes silff y Fanyleb.  Nid oes terfyn ar y nifer o droeon y gall ymgeisydd ailsefyll y Cymhwyster neu ei Graidd.  Fodd bynnag,  bydd y rheoliadau ar gyfer ailsefyll Sgiliau Hanfodol Cymru/Sgiliau Allweddol Ehangach a'r Opsiynau mewn grym.

12.         Y CWRICWLWM EHANGACH


Y defnydd o sgiliau a thechnolegau newydd
Mae'r defnydd o sgiliau a thechnolegau newydd yn nodwedd ganolog o Fagloriaeth Cymru. Dylai ymgeiswyr gael eu hannog i ddefnyddio pob cyfle i feithrin ac i wella ymhellach eu sgiliau TGCh a rhai priodol eraill. 

Cydraddoldeb ac Asesu Teg
Cynhwysir manylion y trefniadau arbennig a'r ystyriaeth arbennig i ymgeiswyr â gofynion penodol yn nogfen y Cyd-Gyngor Cymwysterau: Rheoliadau ac Arweiniad yn Ymwneud ag Ymgeiswyr sy'n Addas am Addasiadau mewn Arholiadau ar gael gan CBAC.

Materion Ysbrydol, Moesegol, Moesol, Cymdeithasol a   

         Diwylliannol
Mae Bagloriaeth Cymru yn gofyn i ymgeiswyr archwilio gweithredoedd pobl ac felly holi cwestiynau am eu persbectifau, eu cymhelliad a'u hadweithiau.  Yn unol â hyn, bydd ymgeiswyr yn cael y cyfle i ystyried ystod o faterion ysbrydol, moesol, moesegol, cymdeithasol a diwylliannol.  Mae Cymhwyster Bagloriaeth Cymru'n rhoi fframwaith trwy'r elfennau Craidd sy'n caniatáu i unigolion fynd i'r afael â'r materion hyn.
           Cymru, Ewrop a'r Byd 
Mae Cymhwyster Bagloriaeth Cymru'n rhoi, trwy'r Craidd, ac yn yr elfen CEB yn enwedig, gyfleoedd i  fynd i'r afael â llawer o agweddau ar ‘Cymru, Ewrop a'r Byd: fframwaith i ddysgwyr 14 i 19 oed yng Nghymru’.

Addysg Gysylltiedig â Gwaith 
Mae Cymhwyster Bagloriaeth Cymru'n rhoi, trwy'r Craidd, ac yn yr elfen AGG yn enwedig, gyfleoedd i fynd i'r afael â llawer o agweddau ar y fframwaith sy'n perthyn i addysg gysylltiedig â gwaith, 'Gyrfaoedd a byd gwaith: fframwaith i rai 11 i 19 oed yng Nghymru'. 

Fframwaith Addysg Bersonol a Chymdeithasol 
Mae Cymhwyster Bagloriaeth Cymru'n rhoi, trwy'r Craidd, ac yn yr elfen ABCh yn enwedig, gyfleoedd i fynd i'r afael â'r  fframwaith cysylltiedig ag ABCh, 'Fframwaith Addysg Bersonol a Chymdeithasol i rai 7 i 19 oed  yng Nghymru'. Hon yw'r ddogfen allweddol y dylai ysgolion a cholegau ei defnyddio i adolygu a datblygu y ddarpariaeth ABCh bresennol i sicrhau eu bod yn gynllunio ac yn cyflwyno rhaglen eang, gytbwys i fodloni anghenion penodol dysgwyr.
          Materion iechyd a diogelwch 
Dylai canolfannau ac ymgeiswyr roi sylw gofalus i faterion iechyd a diogelwch e.e. wrth gynllunio i Gyfranogi yn y Gymuned, Gweithio gyda Chyflogwr, ymweliadau addysgol ac ati.
DIPLOMA CANOLRADD

